
	1.
	Ֆինանսների նախարարության
10.09.2019թ. 
թիվ 01.1/8-3/14977-2019 գրություն


	ՀՀ վարչապետի աշխատակազմին ուղղված գրությամբ ներկայացված «Հայաստանի Հանրապետության առողջապահության նախարարությանը գումար հատկացնելու, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ՝ հայտնում ենք հետևյալը.

Նախագծով առաջարկվում է ՀՀ 2019 թվականի պետական բյուջեով նախատեսված՝ ՀՀ կառավարության պահուստային ֆոնդից շտապ օգնության մեքենաների ձեռքբերման նպատակով ՀՀ առողջապահության նախարարությանը հատկացնել 295,850.0 հազ. դրամ:

Հաշվի առնելով Հայաստանի Հանրապետության 2019 թվականի պետական բյուջեով նախատեսված՝ Հայաստանի Հանրապետության կառավարության պահուստային ֆոնդի ինն ամսվա ճշտված պլանի սահմանափակ ռեսուրսները, առաջարկում ենք քննարկել ՀՀ կառավարության 27.12.2018թ. N 1515-Ն որոշման 4-րդ կետի 9-րդ ենթակետի բ պարբերությամբ սահմանված հանձնարարականին համապատասխան՝ ՀՀ 2019 թվականի պետական բյուջեով առողջապահության ոլորտի գծով նախատեսված ընդհանուր հատկացումներից ՀՀ կառավարության պահուստային ֆոնդ նույն չափի գումար վերաբաշխելու հնարավորության հարցը:

Հաշվի առնելով, որ Նախագծում սահմանվում է «ՀՀ ԱՆ ԲՄԱՊՁԲ-2019/6/1» ծածկագրով գնման ընթացակարգի դեպքում չի կիրառվելու Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 32-րդ կետի 5-րդ ենթակետի պահանջները և կանխավճարի չափը կարող է լինել պայմանագրի գումարի չափով` բանկային երաշխիքի առկայության դեպքում, ինչպես նաև «Տելիա-Մեդ» ՓԲԸ-ի հետ կնքված պայմանագրի համաձայն մատակարարման ժամկետը սահմանվել է պայմանագիրը ուժի մեջ մտնելուց հետո (այս դեպքում ֆինանսական միջոցներ հատկացնելուց հետո) 5 ամսվա ընթացքում և մատակարարումը ընկնում է հաջորդ բյուջետային տարվա ընթացքում և քանի որ հաջորդ տարվա բյուջետային քննարկումները դեռ չեն ավարտվել, ուստի առաջարկում ենք 2019 թվականի պետական բյուջեի՝ ՀՀ կառավարության պահուստային ֆոնդից հատկացնել 2019թ. բյուջետային տարվա ընթացքում նախատեսվող պայմանագրի կատարման չափով (այսինքն 2019թ. ընթացքում մատակարարվելիք շտապ օգնության մեքենաների համար նախատեսված գումարի չափով), իսկ մնացած մասի համար անհրաժեշտ ֆինանսական միջոցները նախատեսել 2020թ. պետական բյուջեի հայտով՝ ՀՀ առողջապահության նախարարության՝ 2020-2022թթ. ՄԺԾԾ-ի 2020 թվականի համար նախատեսված ընդհանուր հատկացումների շրջանակներում:
Նախագիծը ներկայացված խմբագրությամբ ընդունելի համարելու պարագայում, անհրաժեշտ է հստակեցնել, թե Նախագծում նշված շտապ օգնության մեքենաները ե՞րբ են մատակարարվելու՝ 2019 թվականին, թե 2020 թվականին, ուստի առաջարկում ենք խմբագրել Նախագծի 3-րդ կետը՝ նախատեսելով, որ սահմանված բացառությունը կգործի, եթե 2019 թվականին հատկացված ֆինանսական միջոցների շրջանակներում ապրանքները կմատակարարվեն 2020 թվականին:

Հայտնում ենք նաև, որ Նախագծին կից ներկայացված տեղեկանք-հիմնավորման մեջ հղում է կատարված գնային առաջարկների հավելվածին, որը կցված չէ: Ինչպես նաև նշվում է, որ «Տելիա-Մեդ» ՓԲԸ-ի կողմից կնքվել է պայմանագիր, սակայն կնքված պայմանագրի մասին հայտարարությունը տեղեկագրում հրապարակված չէ:

Միաժամանակ հարկ է նշել, որ Նախագծում առկա են խմբագրական բնույթի թերություններ.
· Նախագծի վերնագիրը շարադրել հետևյալ խմբագրությամբ՝ «Հայաստանի Հանրապետության առողջապահության նախարարությանը գումար հատկացնելու, Հայաստանի Հանրապետության 2019 թվականի պետական բյուջեում վերաբաշխում,  Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին»,
· Նախագծի 1-ին կետը խմբագրել հետևյալ կերպ.
Շտապ օգնության մեքենաների ձեռքբերման նպատակով Հայաստանի Հանրապետության առողջապահության նախարարությանը 2019 թվականի ինն ամսում հատկացնել 295,850.0 հազար դրամ՝ Հայաստանի Հանրապետության 2019 թվականի պետական բյուջեով նախատեսված՝ Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Տրանսպորտային սարքավորումներ» հոդվածով):,
· 2-րդ կետը՝ Հայաստանի Հանրապետության 2019 թվականի պետական բյուջեում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին N 1515-Ն որոշման մեջ փոփոխություններ ու լրացումներ կատարել՝ համաձայն NN 1, 2, 3, 4, 5 և 6 հավելվածների,
· Նախագծի հավելվածներում կատարել համապատասխան փոփոխություններ, NN 1 և 2 հավելվածները ներկայացնել մեկ հավելվածով՝ համապատասխանաբար խմբագրելով հավելվածի վերնագիրը, 
· դիտարկել ՀՀ 2019թ. պետական բյուջեի 1201 «Շտապ բժշկական օգնություն» ծրագրի շրջանակում նոր միջոցառում նախատեսելու հարցը և այդ միջոցառմանն ուղղել ՀՀ կառավարության պահուստային ֆոնդից տրամադրվող հատկացումները՝ հաշվի առնելով, որ 1201 ծրագրի նպատակը համընկնում է ձեռքբերվող ակտիվի միջոցով մատուցվելիք ծառայություններին: 


	Չի ընդունվել, քանի որ Առողջապահության  նախարարությանը ՀՀ 2019 թվականի պետական բյուջեով նախատեսված ընդհանուր հատ​կա​​ցում​նե​րի շրջանակում Առողջապահության նախարարությունը վերաբաշխելու հնարավորություն չունի:

Դիտողությունը անհասկանալի է, քանի որ նույն պարբերության մեջ նշված են հակասող դիրքորոշումներ` «...առաջարկում ենք 2019 թվականի պետական բյուջեի՝ ՀՀ կառավարության պահուստային ֆոնդից հատկացնել 2019թ. բյուջետային տարվա ընթացքում նախատեսվող պայմանագրի կատարման չափով (այսինքն 2019թ. ընթացքում մատակարարվելիք շտապ օգնության մեքենաների համար նախատեսված գումարի չափով), իսկ մնացած մասի համար անհրաժեշտ ֆինանսական միջոցները նախատեսել 2020թ. պետական բյուջեի հայտով՝ ՀՀ առողջապահության նախարարության՝ 2020-2022թթ. ՄԺԾԾ-ի 2020 թվականի համար նախատեսված ընդհանուր հատկացումների շրջանակներում:»:

Ինչպես նշված է հիմնավորման մեջ, Նախագծով առաջարկվում է պայմանագրի ողջ գնի չափով հնարավոր կանխավճար (Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 32-րդ կետի 5-րդ ենթակետի պահանջների չկիրառում), եթե մատակարարումը ընկնի 2020 թվականը: Հակառակ դեպքում սույն Նախագծի անհրաժեշտությունը վերանում է: Իսկ կանխավճարը նախատեսվում է սահմանել պայմանագրի գնի 100%-ի չափով, քանի որ շտապ օգնության մեքենաները պետք է արտադրվեն Չինանստանում և ներմուծվեն  հատուկ Առողջապահության նախարարության պատվերով` ՀՀ ԱՆ ԲՄԱՊՁԲ-2019/6/1-1» ծածկագրով գնման պայմանագրի շրջանակներում:

Մատակարարման ժամկետը ուղիղ կախված է սույն որոշման նախագծի ընդունման և ուժի մեջ մտնելու  ժամկետներից: Մասնավորապես, պայմանագիրը ուժի մեջ է մտնելու համապատասխան ֆինանսական միջոցներ հատկացնելուց հետո (սույն որոշման նախագիծը ուժի մեջ մտնելուց հետո), իսկ մատակարարման ժամկետը` ուժի մեջ մտնելուց հետո 5 ամսվա ընթացքում` ինչպես սահմանված է պայմանագրում: Բացի այդ, հաշվի առնելով, որ շտապ օգնության մեքենաները դեռ պետք է արտադրվեն, հետևաբար մատակարարման ստույգ ժամկետներ հնարավոր չէ կանխատեսել: 

Դիտողությունն ընդունված է:
Սույն որոշման նախագիծը մշակելիս պայմանագրի ստորագրումը մատակարարի կողմից ընթացքի մեջ էր (անգործության ժամկետի ավարտը 30.08.19թ.): Սակայն, 12.09.19թ. դրությամբ պայմանագիրը առողջապահության նախարարության կողմից ստորագրվել է, իսկ կնքված պայմանագրի մասին հայտարարությունը` տեղեկագրում հրապարակվել: 
Ընդունվել և կատարվել են համապատասխան փոփոխություններ: 

Ընդունվել է մասամբ և կատարվել համապատասխան փոփոխություն:

Դիտողությունն ընդունվել է մասամբ:

Քանի որ NN 1 և 2 հավելվածները, ըստ հաջորդ առաջարկության, ներկայացվել են մեկ հավելվածով, հետևաբար նախագծի հավելվածների քանակը 5-ն է, առաջարկվող 6-ի փոխարեն: 
Ընդունվել և կատարվել են համապատասխան փոփոխություններ:

Առաջարկությունը չի ընդունվել:
1201 «Շտապ բժշկական օգնություն» ծրագրի շրջանակում բժշկական օգնության ծառայություններ է մատուցվում Հայաստանի Հանրապետության բնակչությանը, ընդ որում ոչ ձեռքբերվող ակտիվի միջոցով: Բացի այդ, նոր միջոցառմամբ տրամադրվող միջոցներն ուղղված են բժշկական կազմակերպությունների վերազինմանը:


	2. 
	Արդարադատության նախարարության

09.09.2019թ. 

թիվ 01/27.1/20290-2019 գրություն
	           1. Նախագծի 2-րդ կետում «փոփոխություններ» բառից հետո անհրաժեշտ է լրացնել «և լրացումներ» բառերը, քանի որ նախագծով հաստատվող հավելվածներում կատարվում են նաև լրացումներ: Սույն դիտողությունը բխում է նաև «Նորմատիվ իրավական ակտերի մասին» Հայաստանի Հանրապե​տության օրենքի 12-րդ հոդվածի 1-ին մասի պահանջներից:

          2. Նախագիծն անհրաժեշտ է համաձայնեցնել Հայաստանի Հանրապե​տության ֆինանսների նախարարության հետ:


	Ընդունվել և կատարվել է համապատասխան լրացում:
Ֆինանսների նախարարության կողմից ներկայացված դիտողությունները և առաջարկությունները քննարկվել են:

	3.
	Արտաքին գործերի նախարարության

18.09.2019թ. 

թիվ 1111/12482-19 գրություն
	Ի պատասխան ս․թ. սեպտեմբերի 18-ի թիվ ԱԹ/06.3/15323-19 գրության, հայտնում ենք, որ «Հայաստանի Հանրապետության առողջապահության նախարարությանը գումար հատկացնելու, Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի № 1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման՝ աշխատանքային կարգով քննարկման արդյունքներով լրամշակված նախագծի վերաբերյալ առարկություններ չկան։
	Ընդունվել է ի գիտություն:

